
N  -      Ա
50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՑԱՆԿԻՆ ԵՎ ԿՈՐՊՈ​ՐԱՏԻՎ ԿԱՌԱՎԱՐՄԱՆ ԿԱՆՈՆԱԳՐՔԻ ԸՆԴՈՒՆՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ

Համաձայն «Իրավական ակտերի մասին» ՀՀ օրենքի 14-րդ հոդվածի  3-րդ մասի, ինչպես նաև Հայաստանի Հանրապետության կառավարության 2010 թվականի դեկտեմբերի 9-ի թիվ 1768-Ն որոշմամբ հաստատված ծրագրի` Հայաստանի Հանրապետության կառավարությունը որոշում է`
1. Հավանություն տալ 50 տոկոս և ավելի պետական մասնակցությամբ ընկերությունների ցանկին և Կորպո​րատիվ կառավարման կանոնագրքի ընդունման ժամանակացույցին` համաձայն հավելվածի:

2. Հայաստանի Հանրապետության պետական կառավարման մարմինների ղեկավարներին` Հայաստանի Հանրապետության օրենսդրությամբ սահմանված կարգով ապահովել Հայաստանի Հանրապետության Կորպորատիվ կառավարման կանոնագրքի (այսուհետև` Կանոնագիրք) ընդունումը` համաձայն ժամանակացույցի:
3. Առաջարկել տեղական ինքնակառավարման մարմիններին` Հայաստանի Հանրապետության օրենսդրությամբ սահմանված կարգով ապահովել Կանոնագրքի ընդունումը` համաձայն ժամանակացույցի: 
4. Հայաստանի Հանրապետության արդարադատության նախարարին` Հայաստանի Հանրապետության օրենսդրությամբ սահմանված կարգով ապահովել ընկերությունների կողմից կորպորատիվ կառավարման հայտարարագրերի հրապարակումը www.azdarar.am կայքէջում:
5. Սահմանել, որ Ընկերությունների կողմից Կանոնագրիքն ընդունել նշանակում է իրենց գործունեությունն իրականացնելիս կատարել Կանոնագրքի պահանջները կամ Կանոնագրքին համապատասխան բացատրել դրա որևէ դրույթով սահմանված պահանջը չկատարելու պատճառները: Ընկերությունները Կանոնագիրքն ընդունելու վերաբերյալ կորպորատիվ կառավարման հայտարարագրերը հրապարակում են www.azdarar.am կայքէջում:
6. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ

ՀԻՄՆԱՎՈՐՈՒՄ
«50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՑԱՆԿԻՆ ԵՎ ԿՈՐՊՈ​ՐԱՏԻՎ ԿԱՌԱՎԱՐՄԱՆ ԿԱՆՈՆԱԳՐՔԻ ԸՆԴՈՒՆՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ
1. Անհրաժեշտությունը 
Հիմք ընդունելով Հայաստանի Հանրապետության կառավարության 2010 թվականի դեկտեմբերի 9-ի թիվ 1768-Ն որոշմամբ հաստատված «Գործարար միջավայրի բարելավման միջոցառումների ծրագրի» 7.2 կետը և մշտապես գործող ֆինանսատնտեսական նախարարական կոմիտեի 2010 թվականի դեկտեմբերի 16-ի թիվ 01/23.14/[56443]-10 նիստի 4-րդ կետով տրված հանձնարարականը` մշակվել է 50 տոկոս և ավելի պետական մասնակցությամբ ընկերությունների ցանկը և Կորպո​րատիվ կառավարման կանոնագրքի ընդունման ժամանակացույցը:
2. Ընթացիկ իրավիճակը և խնդիրները
Ներկայումս ընկերություններում  փոքր բաժնետերերի շահերի պաշտպանվածության աստիճանը, տնօրենների պատասխանատվության մակարդակը բարձր չեն, կորպորատիվ կառավարման սկզբունքները ներդրված չեն:

Ելնելով վերոգրյալից խնդիր է առաջացել Կորպորատիվ կառավարման կանոնագրքի ներդրման նպատակով մշակել 50 տոկոս և ավելի պետական մասնակցությամբ ընկերությունների ցանկը և Կորպո​րատիվ կառավարման կանոնագրքի ընդունման ժամանակացույցը` հիմք ընդունելով 50 տոկոս և ավելի պետական մասնակցությամբ ընկերությունների աշխատողների քանակը, ակտիվների ծավալը, գործունեության շրջանառության ծավալը:
3. Տվյալ բնագավառում իրականացվող քաղաքականությունը

ՀՀ կառավարությունը կարևորում է կորպորատիվ կառավարման նոր մշակույթի ձևավորումը, կառավարման նոր սկզբունքների ներդրումը, որի նպատակն է փոքր բաժնետերերի շահերի պաշտպանությունը, ընկերությունների աշխատանքի թափանցիկության ապահովումը:
4. Կարգավորման նպատակը և բնույթը

Կառավարության որոշման նախագիծը նպատակ ունի սահմանել 50 տոկոս և ավելի պետական մասնակցությամբ ընկերությունների ցանկը և Կորպո​րատիվ կառավարման կանոնագրքի ընդունման ժամանակացույցը` համաձայն որի 50 տոկոս և ավելի պետական մասնակցությամբ ընկերություններում կներդրվեն Կորպորատիվ կառավարման կանոնագրքի սկզբունքները:
5. Նախագծի մշակման գործընթացում ներգրավված ինստիտուտները և անձիք
Նախագծի մշակման գործընթացում ներգրավված է եղել ՀՀ ԿԱ պետական գույքի կառավարման վարչությունը:

6. Ակնկալվող արդյունքը 

Կառավարության որոշման նախագծով սահմանվում է 50 տոկոս և ավելի պետական մասնակցությամբ ընկերությունների ցանկը և Կորպո​րատիվ կառավարման կանոնագրքի ընդունման հստակ ժամկետները:

Կորպորատիվ կառավարման համակարգին անցնելով` ընկերությունները հնարավորություն են ստանում խթանելու ներդրումների ներգրավումը, բարձրացնելու իրենց մրցունակությունը, որոշումների ընդունման արդյունավետությունը, ձեռնարկությունների նկատմամբ հասարակության վստահությունը, տնտեսական արդյունավետությունը և աճը, ինչպես նաև ավելի դյուրին է դարձնում ֆինանսական միջոցների ներգրավումը:

7. Այլ տեղեկություններ (եթե այդպիսիք առկա են)

Սույն որոշման նախագիծը մշակելիս հիմք է ընդունվել «Իրավական ակտերի մասին» Հայաստանի Հանրապետության օրենքը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում Միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	----


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	Չի իրազեկվել

	2
	հասարակության մասնակցությունը նախագծմանը և/կամ քննարկումներին

	
	Չի մասնակցել

	4
	Այլ տեղեկություններ (եթե այդպիսիք առկա են)

	
	---


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                    ՏԻԳՐԱՆ ԴԱՎԹՅԱՆ

ՏԵՂԵԿԱՆՔ
«50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՑԱՆԿԻՆ ԵՎ ԿՈՐՊՈ​ՐԱՏԻՎ ԿԱՌԱՎԱՐՄԱՆ ԿԱՆՈՆԱԳՐՔԻ ԸՆԴՈՒՆՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«50 տոկոս և ավելի պետական մասնակցությամբ ընկերությունների ցանկին և Կորպո​րատիվ կառավարման կանոնագրքի ընդունման ժամանակացույցին հավանություն տալու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեի եկամուտների ավելացում կամ նվազեցում չի առաջանում։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                     ՏԻԳՐԱՆ ԴԱՎԹՅԱՆ

